
I. DISPOSICIONS XERAIS

MINISTERIO DE INDUSTRIA, ENERXIA E TURISMO

7156 Real decreto 294/2016, do 15 de xullo, polo que se establece o procedemento
para a xestion dos dereitos mineiros e dos dereitos do dominio publico de
hidrocarburos afectados polo cambio do sistema xeodésico de referencia.

ALei 22/1973, do 21 de xullo, de minas, foi recentemente modificada pola Lei 18/2014,
do 15 de outubro, de aprobacién de medidas urxentes para o crecemento, a competitividade
e a eficiencia, co fin de adaptar o sistema xeodésico de referencia as novas prescricions
introducidas polo Real decreto 1071/2007, do 27 de xullo, polo que se regula o sistema
xeodésico de referencia oficial en Espafia. En concreto, modificase o artigo 76.2 da
Lei 22/1973, do 21 de xullo, e derrégase o paragrafo segundo do artigo 99.1 do
Regulamento xeral para o réxime da minaria, aprobado polo Real decreto 2857/1978,
do 25 de agosto, por canto se opoén ao disposto no citado Real decreto 1071/2007, do 27
de xullo.

Esta adaptacion prevé a adopcion en Espafia do sistema de referencia xeodésico
global ETRS89 no ambito da Peninsula Ibérica e das illas Baleares e o sistema REGCAN95
no ambito das illas Canarias, substituindo o sistema xeodésico de referencia rexional
ED50 sobre o cal actualmente se estaba a compilar a cartografia oficial, permitindo asi
unha completa integracion da cartografia oficial espafiola cos sistemas de navegacion e a
cartografia doutros paises europeos. Asi mesmo, e en correspondencia co anterior,
determinanse os sistemas de representacion de coordenadas que se deben utilizar para
compilar e publicar a cartografia e a informacion xeografica oficial segundo as suas
caracteristicas.

En analoxia co sector mineiro, a Lei 18/2014, do 15 de outubro, actualiza o sistema
xeodésico de referencia que se debe empregar na exploracion, investigacion e producion
de hidrocarburos con efectos de aplicacion a partir do 1 de xaneiro de 2015.

A adopcion destes novos requisitos supdn un importante proceso de adaptacion das
concesiéns mineiras e dos dereitos do dominio publico de hidrocarburos espafnois as
novas referencias cartograficas, o que da lugar a xeracién de demasias. Por isto se
considera necesario establecer un procedemento para a xestion das concesions mineiras
e dos dereitos do dominio publico de hidrocarburos que resulten afectados polo cambio do
sistema xeodésico de referencia global.

Este real decreto consta de cinco artigos, estruturados en tres capitulos. No capitulo |
establécese o0 obxecto e o ambito de aplicacion. O capitulo Il aplicase as concesions
mineiras reguladas pola Lei 22/1973, do 21 de xullo, de minas, e o capitulo Il aos dereitos
de dominio publico de hidrocarburos, regulados pola Lei 34/1998, do 7 de outubro, do
sector de hidrocarburos.

Na disposicion transitoria Unica establécese o réxime xuridico que se debe aplicar aos
expedientes que estivesen en fase de tramitacion na data do 1 de xaneiro de 2015, que é
a de entrada en vigor da Lei 18/2014, do 15 de outubro, para regular os efectos da
continuacion do expediente canto a delimitacion do terreo afectado.

Esta regulamentaciéon desenvélvese de conformidade co establecido na disposicion
derradeira segunda da Lei 18/2014, do 15 de outubro, que habilita 0 Goberno para aprobar
un real decreto en materia de minaria e de hidrocarburos.

Durante a elaboracion deste real decreto efectuaronse consultas as comunidades
auténomas e ao sector afectado.

O presente real decreto aprobase ao abeiro do artigo 149.1.25.2 da Constitucion, que
atribue ao Estado a competencia exclusiva sobre as bases de réxime mineiro e enerxético.

Na sua virtude e por proposta do ministro de Economia e Competitividade, por
suplencia do ministro de Industria, Enerxia e Turismo, coa aprobacioén previa do ministro

de Facenda e Administraciéns Publicas, de acordo co Consello de Estado, e logo de
deliberacion do Consello de Ministros na stia reunién do dia 15 de xullo de 2016,

DISPONO:

CAPITULO |
Disposicions xerais
Artigo 1. Obxecto e ambito de aplicacion.

1. O presente real decreto ten por obxecto establecer o procedemento para a xestion
dos dereitos mineiros afectados polo cambio do sistema xeodésico de referencia, e, en
particular, o procedemento para a asignacion de demasias mineiras xeradas como
consecuencia desa adaptacion, para os permisos e aproveitamentos de recursos das
seccioéns C) e D), en desenvolvemento do establecido no artigo 76.2 da Lei 22/1973, do 21
de xullo, de minas.

2. Asi mesmo, ten por obxecto establecer o procedemento para a xestién dos
dereitos do dominio publico de hidrocarburos afectados polo cambio do sistema xeodésico
de referencia, asi como o procedemento de asignacién de demasias xeradas como
consecuencia desa adaptacion.

CAPITULO I

Dereitos mineiros

Artigo 2. Definicién de demasias.

Todas as cuadriculas mineiras que comprendan terreos incluidos dentro do perimetro
de demarcacion de permisos de exploracion, permisos de investigacion ou concesiéns de
explotacion outorgados conforme lexislacidéns anteriores, ou referidas a calquera sistema
de referencia distinto ao definido no artigo 76.2 da Lei de minas, na nova redaccién
introducida pola Lei 18/2014, do 15 de outubro, consideraranse como non rexistrables e os
espazos francos que comprendan poderan ser outorgados como demasias aos titulares
das concesions de explotacion cuxos terreos estean total ou parcialmente situados dentro
da propia cuadricula, podendo atribuirse todo o terreo franco a un s6 dos concesionarios
ou dividilo entre dous ou mais, segundo a conveniencia técnica da explotacién e as
vantaxes sociais e econémicas que os concesionarios ofrezan.

Artigo 3. Tramitacion dos expedientes de demasias.

A tramitacion das demasias xeradas polo cambio do sistema xeodésico de referencia
establecida no artigo 2 deste real decreto realizarase segundo o procedemento establecido
no artigo 57 do Regulamento xeral para o réxime da minaria aprobado polo Real
decreto 2857/1978, do 25 de agosto.

CAPITULO Il

Dereitos de dominio publico de hidrocarburos

Artigo 4. Definicién de demasias.

1. Toda cuadricula xeografica dun minuto de lado, en coincidencia con minutos
enteiros de latitude e lonxitude, que comprenda terreos incluidos dentro do perimetro de
demarcacion de permisos de investigacion ou concesiéns de explotacién de hidrocarburos
ou de almacenamento subterraneo para estes, outorgados ou solicitados conforme
lexislacions anteriores ou referidos a calquera sistema de referencia distinto ao definido no

artigo 9.6 da Lei 34/1998, do 7 de outubro, do sector de hidrocarburos, considerarase
como non rexistrable e os espazos francos poderan ser outorgados como demasias aos
titulares das concesions de explotacion cuxos terreos estean total ou parcialmente situados
dentro da propia cuadricula.

2. As areas de exclusion definidas en permisos de investigacion de hidrocarburos e
concesiéns de explotacion ou almacenamento de hidrocarburos non xeraran demasias
para os efectos deste real decreto.

Entenderase por area de exclusion aquela superficie comprendida nun permiso de
investigacion ou nunha concesién de explotacién sobre a cal existe unha prohibicion
implicita ou explicita que impide os labores de investigacion ou explotacion.

Artigo 5. Tramitacién dos expedientes de demasias.

1. Atramitaciéon dos expedientes de solicitudes de demasias xeradas polo cambio do
sistema xeodésico de referencia establecidas no artigo 4 deste real decreto realizaraa de
oficio ou por instancia de parte interesada a Direccion Xeral de Politica Enerxética e Minas.
Para estes efectos, requirira simultaneamente todos os estremeiros para que, se lles
interesa, poidan presentar solicitudes sobre a totalidade da area no prazo de dous meses.

2. As solicitudes a que se refire 0 numero anterior presentaranse acompafadas dun
comprobante da constituciéon da garantia a que se refire o artigo 21 da Lei 34/1998, do 7
de outubro, do sector de hidrocarburos.

3. A demasia adxudicarase mediante real decreto aprobado polo Consello de
Ministros ao solicitante que, a xuizo da Administracion, ofreza unha actuaciéon mais eficaz
entre os estremeiros, a vista das condicions en que estean outorgadas as suas concesions
de explotacién, podendo atribuirse todo o terreo franco a un sé dos concesionarios ou
dividilo entre dous ou mais.

4. Cumpridos todos os requisitos de adxudicaciéon, no prazo de quince dias
procederase a devolver a garantia, ou a substituila por outra de menor importe, aos demais
solicitantes, se os houber, en proporcion a superficie que non lles foi adxudicada.

5. Aarea adxudicada en calidade de demasia agregarase a concesion de explotacion
a que for adxudicada co mesmo caracter e formando un todo con aquela para todos os
efectos da lei, en particular no referente ao canon de superficie.

6. Cando, requiridos de oficio pola Direccién Xeral de Politica Enerxética e Minas, os
titulares de concesiéns de explotacion estremeiros dunha demasia non presenten
solicitude para a sua adxudicacién, quedaran excluidos da sua solicitude posterior durante
a vixencia dos permisos ou concesions que deron lugar a tal demasia.

Disposicion adicional unica. Incremento de gasto.

As medidas incluidas nesta norma seran atendidas coas dispofibilidades
orzamentarias existentes en cada exercicio e non poderan supor incremento de dotaciéns
nin de retribucions, nin doutros gastos de persoal.

Disposicion transitoria Unica. Expedientes en tramitacion.

1. Os expedientes de dereitos mineiros e de dereitos do dominio publico de
hidrocarburos que estivesen en tramitacién antes do 1 de xaneiro de 2015 instruiranse e
resolveranse de acordo co disposto na normativa vixente até esa data.

Para o outorgamento dos dereitos mineiros, o elipsoide de referencia sera o
internacional de Hayford (Madrid, 1924), datum europeo (Postdam, 1950) e meridiano de
Greenwich como orixe de lonxitudes. Adoptarase a proxeccién universal transversal
Mercator (UTM) e a distribucion de fusos e zonas internacionais.

Para os dereitos do dominio publico de hidrocarburos, cumprirase o disposto na
redacciéon do derrogado artigo 16.3.2 do Regulamento da Lei sobre investigacién e
explotacion de hidrocarburos do 27 de xuno de 1974, aprobado polo Real

decreto 2362/1976, do 30 de xullo, no que non se opoia a Lei 34/1998, do 7 de outubro,
do sector de hidrocarburos, con data anterior ao 1 de xaneiro de 2015.

2. As solicitudes de pasaxe a concesion que tefian lugar con posterioridade ao 1 de
xaneiro de 2015, pero que sexan derivadas dun permiso de investigacion outorgado con
anterioridade a esa data, consideraranse como continuacién do expediente de que derivan
para efectos da delimitacion do terreo afectado, e seralles de aplicacién o disposto no
numero 1 desta disposicion transitoria se a solicitude do permiso de investigacién de que
derivan é anterior ao 1 de xaneiro de 2015.

Asi mesmo, as solicitudes de concesions de explotacién ou de almacenamento de
hidrocarburos que tefian lugar con posterioridade ao 1 de xaneiro de 2015 pero deriven
dun permiso de investigacion de hidrocarburos outorgado ou solicitado con anterioridade
a esa data, consideraranse como continuacién do expediente de que derivan para efectos
de delimitacion do terreo afectado e seralles de aplicacion o disposto no paragrafo primeiro
do numero 1 desta disposicion transitoria.

Disposicion derradeira primeira. Caracter basico e titulo competencial.

Este real decreto ditase ao abeiro do disposto no artigo 149.1.25.2 da Constitucion,
que atrible ao Estado a competencia exclusiva sobre as bases de réxime mineiro e
enerxetico.

Disposicion derradeira segunda. Entrada en vigor.

Este real decreto entrara en vigor aos vinte dias da sua publicacién no «Boletin Oficial
del Estado».

Dado en Madrid o 15 de xullo de 2016.
FELIPE R.

O ministro de Industria, Enerxia e Turismo,
P. S. (Real decreto 160/2016, do 15 de abiril),
O ministro de Economia e Competitividade,
LUIS DE GUINDOS JURADO

